
ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ, ԻՆՉՊԵՍ ՆԱԵՎ ՊԵՏԱԿԱՆ ՊԱՏՎԵՐԻ ՇՐՋԱՆԱԿՆԵՐՈՒՄ ԿԱՏԱՐՎԱԾ ԱՆՎՃԱՐ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐԻ ԳԾՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵ ՎԵՐԱԿԱՆԳՆՄԱՆ ԵՆԹԱԿԱ ԳՈՒՄԱՐՆԵՐԻ ՎՃԱՐՈՒՄԸ ՀԵՏԱՁԳԵԼՈՒ ՄԱՍԻՆ


Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 49-րդ հոդվածով և հաշվի առնելով Վանաձորի բժշկական կենտրոն փակ բաժնետիրական ընկերության  ֆինանսական վիճակը` Հայաստանի Հանրապետության կառավարությունը որոշում է .
1. Թույլատրել Վանաձորի բժշկական կենտրոն փակ բաժնետիրական ընկերությանը՝ 2013-2015 թվականների գործունեության արդյունքներով Հայաստանի Հանրապետության պետական բյուջեի հանդեպ ընդամենը -------- հազար դրամի չափով պարտավորության մարումը, որպես Հայաստանի Հանրապետության ֆինանսների նախարարության ֆինանսաբյուջետային վերահսկողության տեսչության կողմից իրականացված ստուգումների արդյունքում լրացուցիչ արձանագրված 24,350.0 հազ. դրամ շահութաբաժնի մայր գումարի և Հայաստանի Հանրապետության օրենսդրությամբ նախատեսված ժամկետում այն Հայաստանի Հանրապետության պետական բյուջե չվճարելու դիմաց Հայաստանի Հանրապետության օրենսդրությամբ սահմանված կարգով մինչև սույն որոշման ընդունման օրվա դրությամբ հաշվարկված տոկոսների (տույժի) գծով ------ հազար դրամ գումարի հանրագումար, ինչպես նաև պետական պատվերի շրջանակներում կատարված անվճար բժշկական օգնության և սպասարկման ծառայությունների գծով Հայաստանի Հանրապետության պետական բյուջե վերականգնման ենթակա 21483.1 հազ. դրամի վճարումը կատարել մինչև 2018 թվականի դեկտեմբերի 31-ը` ամսական հավասարաչափ համամասնությամբ:
2. Սահմանել, որ` 
1) մինչև 2018 թվականի դեկտեմբերի 31-ն ընկած ժամանակահատվածում «Վանաձորի բժշկական կենտրոն փակ բաժնետիրական ընկերության ֆինանսական արդյունքներով առաջացած որևէ տարվա վնասների առկայությունը չի կարող խոչընդոտ հանդիսանալ սույն որոշման 1-ին կետով սահմանվող` տվյալ տարվա ամսական համամասնությամբ նախատեսված պարտավորությունների մարման համար.
2) սույն որոշման ընդունման օրվա դրությամբ դադարեցվում է շահութաբաժնի գծով հետաձգված  պարտավորության ամբողջ ծավալի նկատմամբ տոկոսների (տույժի) հաշվարկումը. 
3) շահութաբաժնի գծով  հետաձգված պարտավորության ամսական համամասնությունները (չափաքանակները) չպահպանելու դեպքերում ամսական համամասնության խախտման հետևանքով չկատարված պարտավորության մասով Հայաստանի Հանրապետության օրենսդրությամբ սահմանված կարգով տոկոսների հաշվարկումը շարունակվում է` մինչև այդ մասով պարտավորության մնացորդի ամբողջական մարումը:
3. Հայաստանի Հանրապետության Լոռու մարզպետին`
1) սույն որոշումն ուժի մեջ մտնելուց հետո 15-օրյա ժամկետում ապահովել «Վանաձորի բժշկական կենտրոն»  փակ բաժնետիրական ընկերության բաժնետերերի (մասնակիցների) ընդհանուր ժողովում սույն որոշման 1-ին կետում նշված շահութաբաժնի չափը և ամսական համամասնությունները հաստատելու մասին որոշման ընդունումը` վճարման առաջին ժամկետ սահմանելով սույն որոշման ընդունմանը հաջորդող առաջին ամիսը:
2) սույն որոշումն ուժի մեջ մտնելուց հետո 15-օրյա ժամկետում  հաստատել սույն որոշման 1-ին կետում նշված պետական պատվերի շրջանակներում կատարված անվճար բժշկական օգնության և սպասարկման ծառայությունների գծով Հայաստանի Հանրապետության պետական բյուջե վերականգնման ենթակա գումարի վճարման ամսական համամասնությունները.
3) ընդհանուր ժողովի որոշման ընդունումից հետո 15-օրյա ժամկետում ապահովել շահութաբաժնի վճարման չափի և ամսական համամասնությունների հաստատման մասին տարեկան ընդհանուր ժողովի որոշման արձանագրության  քաղվածքը և պետական պատվերի շրջանակներում կատարված անվճար բժշկական օգնության և սպասարկման ծառայությունների գծով Հայաստանի Հանրապետության պետական բյուջե վերականգնման ենթակա գումարի վճարման ամսական համամասնությունները հաստատելու մասին որոշման պատճենը Հայաստանի Հանրապետության ֆինանսների նախարարություն ներկայացնելը: 


























ՀԻՄՆԱՎՈՐՈՒՄ

ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ  ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ, ԻՆՉՊԵՍ  ՆԱԵՎ  ՊԵՏԱԿԱՆ ՊԱՏՎԵՐԻ ՇՐՋԱՆԱԿՆԵՐՈՒՄ ԿԱՏԱՐՎԱԾ ԱՆՎՃԱՐ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐԻ ԳԾՈՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵ ՎԵՐԱԿԱՆԳՆՄԱՆ ԵՆԹԱԿԱ ԳՈՒՄԱՐՆԵՐԻ ՎՃԱՐՈՒՄԸ ՀԵՏԱՁԳԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


Իրավական ակտի ընդունման անհրաժեշտությունը
Պետական բաժնեմասի դիմաց հաշվարկված շահութաբաժնի պարտավորության մարումը, ինչպես նաև պետական պատվերի շրջանակներում կատարված անվճար բժշկական օգնության և սպասարկման ծառայությունների գծով Հայաստանի Հանրապետության պետական բյուջե վերականգնման ենթակա գումարների վճարումը հետաձգելու մասին Հայաստանի Հանրապետության կառավարության որոշման անհրաժեշտությունը պայմանավորված է ընկերության ֆինանսական ոչ բարենպաստ պայմաններով: Կազմակերպությունը չունի անհրաժեշտ ազատ ֆինանսական միջոցների սեղմ ժամկետում պետական բյուջե վերականգնել ստուգմամբ արձանագրված 50112.9 հազ. դրամ գումարը: 
Նախագիծը մշակվել է հիմք ընդունելով ՀՀ ֆինանսների նախարարի 2017 թվականի մարտի 03-ի  թիվ 01.1/92-1/3576-17 գրությունը, համաձայն որի նախարարությունը չի առարկում և առաջարկել է կազմել մարման ժամանակացույց՝ գումարը մինչև 2018 թվականի դեկտեմբերի 31-ը ամսական  կտրվածքով մարելու պայմանով:

Ընթացիկ իրավիճակը և խնդիրները 
Ընկերությունը գտնվում է  ծանր ֆինանսական վիճակում, 2016 թվականի տարեվերջին ունեցել է 93.5 մլն դրամի կրեդիտորական պարտք, այդ թվում՝ դեղորայքի և բժշկական պարագաների գծով՝ 64.1 մլն դրամ, կոմունալ և այլ մատուցված ծառայությունների համար՝  29.4 մլն դրամ:  
Ստուգմամբ ընդգրկված ժամանակաշրջանում «Վանաձորի  բժշկական  կենտրոն» ՓԲԸ-ն հեմոդիալիզի, շտապ օգնության, անհետաձգելի բուժսպասարկման հոդվածներով բազային ծավալից  ավելի բժշկական  օգնություն է ցուցաբերել ազգաբնակչությանը, սակայն  պետության կողմից բազային ծավալի փոփոխություն չի կատարվել և չի  ֆինանսավորվել փաստացի կատարած աշխատանքների համար 2015 թվականին՝  53.6 մլն. դրամ, 2016 թվականին՝  շուրջ 49.0 մլն դրամ:
Ստուգմամբ արձանագրված վերականգնման ենթակա 50144.4 հազ. դրամ գումարը սեղմ ժամկետում վճարելու դեպքում ընկերությունը կհայտնվի ֆինանսական ծանր վիճակում, կավելանա  կրեդիտորական պարտքերը, աշխատավարձերի և հարկային պարտավորությունների գծով կառաջանան կրեդիտորական պարտքեր: 
Տվյալ բնագավառում իրականացվող քաղաքականությունը 
Վանաձորի բժշկական կենտրոն  ՓԲԸ-ը  համարվում է մարզի ամենախոշոր առողջապահական կազմակերպությունը, բացի Վանաձոր քաղաքից սպասարկում է նաև մարզի մյուս տարածաշրջանների ազգաբնակչությանը: Բնագավառում իրականացվող քաղաքականության ուղղություններն են՝ բնակչությանն որակյալ ծառայությունների մատուցում, առողջապահական ծառայությունների որակի, մատչելիության, հասանելիության ապահովման շարունակական աշխատանքների իրականացում, կանխարգելիչ բժշկության համակարգի շարունակական զարգացում, դեղերի պետական գնումների համակարգի բարելավում և այլն:
Կարգավորման նպատակը և բնույթը 
Ներկայացված նախագծի ընդունմամբ կկարգավորվի ընկերության բնականոն աշխատանքը, կբարելավի ֆինանսական վիճակը, կմարվեն ժամկետանց կրեդիտորական պարտքերը:    
Նախագծի մշակման գործընթացում ներգրավված ինստիտուտները և անձինք. 
Նախագծի մշակման աշխատանքներին ներգրավված է  ՀՀ տարածքային  կառավարման և զարգացման նախարարության և ՀՀ Լոռու մարզպետարանի աշխատակազմերը:
Ակնկալվող արդյունքը
Որոշման ընդունման դեպքում որոշակի կբարելավվի ընկերության ֆինանսական վիճակը, կկարգավորվի ընկերության բնականոն աշխատանքը,  կմարվի ժամկետանց կրեդիտորական պարտքերը, ժամանակին կվճարվեն աշխատողների աշխատավարձերը, հարկային պարտավորությունները, կխուսափեն  լրացուցիչ տույժեր և տուգանքներ վճարելուց:    

ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ  ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ, ԻՆՉՊԵՍ  ՆԱԵՎ  ՊԵՏԱԿԱՆ ՊԱՏՎԵՐԻ ՇՐՋԱՆԱԿՆԵՐՈՒՄ ԿԱՏԱՐՎԱԾ ԱՆՎՃԱՐ ԲԺՇԿԱԿԱՆ ՕԳՆՈՒԹՅԱՆ և ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐԻ ԳԾՈՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՊԵՏԱԿԱՆ ԲՅՈՒՋԵ ՎԵՐԱԿԱՆԳՆՄԱՆ ԵՆԹԱԿԱ ԳՈՒՄԱՐՆԵՐԻ ՎՃԱՐՈՒՄԸ ՀԵՏԱՁԳԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ



Պետական բաժնեմասի դիմաց հաշվարկված շահութաբաժնի պարտավորության մարումը, ինչպես նաև պետական պատվերի շրջանակներում կատարված անվճար բժշկական օգնության և սպասարկման ծառայությունների գծով Հայաստանի Հանրապետության պետական բյուջե վերականգնման ենթակա գումարների վճարումը հետաձգելու մասին Հայաստանի Հանրապետության կառավարության որոշմամբ պայմանավորված  այլ նորմատիվ իրավական ակտերում փոփոխություններ կատարելու կամ  նորը  ընդունելու  անհրաժեշտություն  չկա:




















ՏԵՂԵԿԱՆՔ



 ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ  ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ, ԻՆՉՊԵՍ  ՆԱԵՎ  ՊԵՏԱԿԱՆ ՊԱՏՎԵՐԻ ՇՐՋԱՆԱԿՆԵՐՈՒՄ ԿԱՏԱՐՎԱԾ ԱՆՎՃԱՐ ԲԺՇԿԱԿԱՆ ՕԳՆՈՒԹՅԱՆ և ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐԻ ԳԾՈՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՊԵՏԱԿԱՆ ԲՅՈՒՋԵ ՎԵՐԱԿԱՆԳՆՄԱՆ ԵՆԹԱԿԱ ԳՈՒՄԱՐՆԵՐԻ ՎՃԱՐՈՒՄԸ ՀԵՏԱՁԳԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ  ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


Պետական բաժնեմասի դիմաց հաշվարկված շահութաբաժնի պարտավորության մարումը, ինչպես նաև պետական պատվերի շրջանակներում կատարված անվճար բժշկական օգնության և սպասարկման ծառայությունների գծով Հայաստանի Հանրապետության պետական բյուջե վերականգնման ենթակա գումարների վճարումը հետաձգելու մասին Հայաստանի Հանրապետության կառավարության որոշմամբ ընդունման կապակցությամբ պետական բյուջեում եկամուտների և ծախսերի էական  ավելացում կամ նվազեցում չի նախատեսվում:












ԱՄՓՈՓԱԹԵՐԹ
ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ  ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ, ԻՆՉՊԵՍ  ՆԱԵՎ  ՊԵՏԱԿԱՆ ՊԱՏՎԵՐԻ ՇՐՋԱՆԱԿՆԵՐՈՒՄ ԿԱՏԱՐՎԱԾ ԱՆՎՃԱՐ ԲԺՇԿԱԿԱՆ ՕԳՆՈՒԹՅԱՆ և ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐԻ ԳԾՈՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՊԵՏԱԿԱՆ ԲՅՈՒՋԵ ՎԵՐԱԿԱՆԳՆՄԱՆ ԵՆԹԱԿԱ ԳՈՒՄԱՐՆԵՐԻ ՎՃԱՐՈՒՄԸ ՀԵՏԱՁԳԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարություն
	Ներկայացվել է ՀՀ կառավարության որոշման նախագիծ՝ նոր բովանդակությամբ:
	Ընդունվել և լրամշակվել է:

	ՀՀ արդարադատության նախարարության
	Որոշման նախագծի 4-րդ կետն անհրաժեշտ է հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:

	Ընդունվել և լրամշակվել է:




